
᭒᭓᭞

ᬦ᭄ᬤᬶᬓᬳᬭᬶᬲ᭄᭞ᬢᭀᬗᬸᬤᬳᬶᬤᬾᬯᬗᬗ᭄ᬲᬸᬃ᭞ᬲᬂᬳ᭄ᬬᬂᬬᬫᬫᬢᬸᬃᬲᭂᬫ᭄ᬩᬄ᭞ᬳᬶᬗ᭄ᬕᬶᬄᬭᬢᬸᬳ᭄ᬬᬂᬧ᭄ᬭᬫᭀᬱ᭄ᬝᬶ᭞ᬦᬸᬦᬲ᭄ᬮᬸᬧᬸᬢ᭄᭞ᬢᬶᬢ᭄ᬬᬂᬫᬦᭂᬥᬮᬸᬕ᭄ᬭᬳ᭟ᬫᬭᬶᬂᬢ᭄ᬕᬮ᭄ᬧᬦ

ᬗ᭄ᬲᬭᬦ᭄᭞ᬯᬾᬦ᭄ᬢᭂᬦ᭄ᬢᬤ᭄ᬫᬫᬗ᭄ᬭᬸᬩᬸᬳᬶᬦ᭄᭞ᬫᬯᬱ᭄ᬝᬳᬶᬪᬶᬫᬲᬾᬦ᭞ᬓᬯᬳᬾᬓᬭᬸᬕ᭄ᬭᬸᬕ᭄ᬲᬫᬶ᭞ᬚᬫ᭄ᬩᬗᬦᬾᬫᬓᬲᬫᬶ᭞ᬓᬢᬶᬗ᭄ᬓᭂᬩᬂᬳᬦ᭄ᬢᬸᬓ᭄ᬳᬶᬧᬸᬦ᭄᭞ᬳᬢ᭄ᬫᬦᬾᬢ᭄ᬮ

ᬲ᭄ᬧᬩᬼᬲᬢ᭄᭞ᬲᬧᬸᬦᬶᬓᬭᬢᬸᬯ᭄ᬬᬓ᭄ᬢᬶ᭞ᬚᬤ᭄ᬫᬢᭂᬕᬸᬄ᭞ᬢᬦ᭄ᬓᬾᬗ᭄ᬕᬸᬄᬫᬭᬶᬂᬧᬧ᭄ᬭᬗᬦ᭄᭟ᬫᬗᬫᬸᬓ᭄ᬓ᭄ᬭᬸᬭᬓᬭ᭞ᬓᬋᬩᬸᬢ᭄ᬢᬦ᭄ᬧᬧᬓᬾᬭᬶᬂ᭞ᬲᬶᬂᬓᬯᬭᬕ᭄ᬧᬚᬸᬕᬾᬕ

ᬕ᭄᭞ᬲᬶᬂᬓᬩᬩᬃᬲᬫᬶᬮᬶᬮᬶᬄ᭞ᬓᬢᭂᬩᭂᬓ᭄ᬦᬢᬦ᭄ᬫᬶᬦ᭄ᬢᬸᬮᬶᬦ᭄᭞ᬓᬢᬸᬲᬸᬓ᭄ᬳᬶᬧᬸᬦ᭄ᬢᬦ᭄ᬓᬾᬗ᭄ᬕᬸᬄ᭞ᬧᬭᬧᬢᬶᬄᬲᬫᬶᬧ᭄ᬚᬄ᭞ᬲᬦᬾᬓᬦ᭄ᬢᬸᬦ᭄ᬲᬫᬶᬫ᭄ᬮᬳᬶᬩ᭄᭞ᬭᬢᬸᬳᬕᬸᬂ᭞

ᬢᬶᬢ᭄ᬬᬂᬧᭀᬮᬶᬄᬓᬕᬶᬲ᭄ᬬᬂ᭟ᬳᬯᬶᬦᬦ᭄ᬲᬂᬯᬺᬓᭀᬥᬭ᭞ᬓᬧᬦᬗ᭄ᬲᬭᬦ᭄ᬯ᭄ᬬᬓ᭄ᬢᬶᬗᬋᬋᬄᬫᬾᬫᬾᬩᬧᬦ᭄ᬜ᭞ᬲᬂᬧᬡ᭄ᬥᬸᬫ᭄ᬯᬂᬤᬾᬯᬶᬫᬤ᭄ᬭᬶ᭞ᬧᬘᬂᬓᬩᬓ᭄ᬢᬫᬕᬶᬗ᭄ᬲᬶᬃ᭞ᬫᬭᬶᬂᬰ᭄ᬯᬃᬕ᭄ᬕᬦ᭄ᬫᬮᬸ

ᬗ᭄ᬕᬸᬄ᭞ᬲᬧᬸᬦᬶᬓᬳᬶᬗ᭄ᬕᬶᬄᬤᬾᬯ᭞ᬳ᭄ᬬᬂᬚᬸᬭᬸᬗᬦ᭄ᬤᬶᬓᬕ᭄ᬮᬶᬲ᭄᭞ᬤᬚᬓᬾ ᬗ᭄ᬕᬸᬄ᭞ᬓᭂᬫᬢᭂᬗᭂᬭᬦᬾᬢᭂᬧᬓ᭄᭟ᬳᬸᬢᬸᬲᬦ᭄ᬭᬭᬶᬲ᭄ᬫᬫᬃᬕ᭄ᬕ᭞ᬢᬦ᭄ᬓᬘᬭᬶᬢᬭᬶᬂᬫᬃᬕ᭄ᬕᬶ᭞ᬲᬕᬾᬢᬵᬲᬫ᭄ᬧᬸᬦ᭄ᬳᬶᬧᬸᬦ᭄ᬫᬸᬗ᭄ᬕᬄ᭞ᬫᬭᬶᬂ

ᬳᬶᬢᬭᬸᬯᬭᬶᬗᬶᬦ᭄᭞ᬓᬸᬮ᭄ᬓᬸᬮᬾᬫᬗᭂᬦ᭄ᬩᬸᬢ᭄ᬭᬭᬶᬲ᭄᭞ᬯᬢᭂᬓ᭄ᬤᬾᬯᬢᬦᬾᬢᭂᬤᬸᬦ᭄᭞ᬕᬾᬕᬾᬃᬲᬫᬶᬫᬩ᭄ᬬᬬ᭄ᬯᬦ᭄᭞ᬳ᭄ᬬᬂᬚᬸᬭᬸᬗᬦ᭄ᬤᬶᬓᬫᬮᬶᬄ᭞ᬓᭂᬫᬋᬩᬸᬢ᭄᭞ᬲᬂᬪᬶᬫᬮᬯᬸᬢ᭄ᬫᬢ᭄ᬬᬂ᭟

ᬤᭀᬱᬦ᭄ᬜᬦᬾ ᬩᬺᬕᬄᬧᬶᬲᬦ᭄᭞ᬧᬢᬸᬢ᭄ᬬᬗᭂᬫᬲᬶᬦ᭄ᬫᬢᬶ᭞ᬲᬮᬄᬫᬗ᭄ᬭᬸᬭᬸᬄᬭᬶᬂᬓᬯᬄ᭞ᬓᭂᬫᬚᬲᬬᬕᬚᬦᬶ᭞ᬲᬶᬓᭂᬧᬾ ᬬᬧᬥᬳᬗ᭄ᬩᬶᬮ᭄᭞ᬯᬢᭂᬓ᭄ᬤᬾᬯᬢᬳᬸᬫᬢᬸᬃ

